
лень члеттнень общай собранияснон инголе артельть работанц инкса и сонь ширденза государствать инголе обязательстватнень пяшкодемаснон инкса.

22. Артельть и сонь бригаданзон работаснон лангса эрь шинь руководствань вятемать инкса, а станя жа правлениять решениянзон пяшкодемаснон эрь шиня проверякшнемаснон инкса артельть общай собранияц кочкси артельти председатель, кона сяка пингть жа ащи председателькс и правленияти.

Председательти путневи обязонностекс кочксемс правления текущай тевонь ванондома и эрявикс решениянь примама ковти аф 2-та кржаксть.

Председательти лездыкс правлениясь кочкси председательти заместитель правлениянь члеттнень йоткста, конань рекомендовандасы председательсь.

Председательть заместителец сембе эсь работанц эса подчиняндакшни председательть указаниянзонды.


23. Бригадирхнень и животноводческяй фермань заведующайхнень назна-

